
	1. Արտաքին գործերի նախարարություն
	11.04.2023թ.

	
	N 1111/18488-23

	Հայաստանի Հանրապետության և Վերակառուցման և զարգացման միջազգային բանկի  միջև §Կանաչ, դիմակայուն և ներառական զարգացման քաղաքականության վարկ¦ վարկային համաձայնագիրը այսուհետ՝ Համաձայնագիր ստորագրվել է 2023 թվականի ապրիլի  4-ին:
Համաձայնագրով նախատեսվում է շուրջ 92 մլն եվրոյի չափով վարկ տրամադրել Հայաստանի Հանրապետությանը: Ծրագրի շրջանակներում Վարկառուի կողմից իրականացվող գործողություններն ուղղված են լինելու կլիմայի նկատմամբ դիմակայունության բարելավմանը, կլիմայի փոփոխության հետևանքների մեղմացմանը, սոցիալական հավասարության ամրապնդմանը, մարդկային կապիտալի զարգացման խթանմանը և պետական հատվածի կառավարման արդյունավետության բարձրացմանը:
Համաձայնագիրն ուժի մեջ է Հայաստանի Հանրապետության օրենսդրությամբ նախատեսված հաստատման/վավերացման ներպետական ընթացակարգերի ավարտման մասին ծանուցումը Համաշխարհային բանկի կողմից ստանալու ամսաթվից:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Վերակառուցման և զարգացման միջազգային բանկի  միջև §Կանաչ, դիմակայուն և ներառական զարգացման քաղաքականության վարկ¦ վարկային համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	13.04.2023թ.

	
	N /14.2/18357-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	25.04.2023թ.

	
	N 
01/5-2/8253-2023

	Հայաստանի Հանրապետության (այսուհետ՝ Վարկառու) ու Վերակառուցման և զարգացման միջազգային բանկի (այսուհետ՝ Բանկ) միջև 2023թ․ ապրիլի 4-ին ստորագրվել է «Կանաչ, դիմակայուն և ներառական զարգացման քաղաքականության վարկ» վարկային համաձայնագիրը (այսուհետ՝ Համաձայնագիր), որի համաձայն՝ Բանկը համաձայնում է Վարկառուին տրամադրել 92,300,000 եվրո գումարի (100 միլիոն ԱՄՆ դոլար գումարին համարժեք) չափով վարկավորում հետևյալ պայմաններով և դրույթներով.
•	վարկի մասհանման արժույթ՝ եվրո,
•	վարկի տարեկան տոկոսադրույք՝ ֆիքսվող 6-ամսյա EURIBOR (ֆիքսվում է վարկի ամբողջ գումարի համար՝ 90 մլն եվրո գումարից ավել ներկայացված միանվագ մասհանման հայտի դեպքում) + լողացող սպրեդ (թարմացվում է ՎԶՄԲ-ի կողմից եռամսյակային կտրվածքով): 12.04.2023թ. դրությամբ ինդիկատիվ տոկոսադրույքը կազմում է 3.67% (3.0%+0.67%),
•	վարկային միջոցների մասհանման եղանակ՝ մեկ մասհանման հայտի միջոցով,
•	վարկային միջոցների մասհանման վերջնաժամկետ՝ 2024թ. մարտի 29-ը,
•	վարկի մարման ժամկետ՝ 19 տարի, որից արտոնյալը՝ 5 տարի,
•	վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունիսի 15-ին և դեկտեմբերի 15-ին,
•	մայր գումարի մարումն իրականացվելու է՝ սկսած 2028թ. հունիսի 15-ից մինչև 2041թ. հունիսի 15-ը՝ վարկի գումարի 3.57% հավասարաչափ չափաբաժիններով, իսկ վերջին մարումը՝  2041թ. դեկտեմբերի 15-ին՝ վարկի 3.61%-ի չափով,
•	պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, վճարվում է տոկոսավճարների վճարման հետ միաժամանակ,
•	միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի Վարկառուի սեփական միջոցների հաշվին ոչ ուշ քան Համաձայնագրի ուժի մեջ մտնելուց 60 օրվա ընթացքում, և որը կազմում է 230,750 եվրո,
•	վարկի ամբողջական մասհանումից հետո Վարկառուն իրավունք ունի փոխարկել լողացող տոկոսադրույքը ֆիքսված տոկոսադրույքի, և հակառակը, ինչպես նաև կատարել արժույթի փոփոխություն: 
      Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	11.04.2023թ.

	
	ԳՍ/27.1/10472-2023

	Հայտնում ենք, որ «Հայաստանի Հանրապետության ու Վերակառուցման և զարգացման միջազգային բանկի միջև «Կանաչ, դիմակայուն և ներառական զարգացման քաղաքականության վարկ» վարկային համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





